
Misteri i vdekjes sé Geli Raubal: dokumentet e
reja ngrené dyshime pér rolin e Hitlerit

Vdekja e Geli Raubal, mbesés 23-vjecare t& Adolf Hitlerit, mund t& keté ndodhur né rrethana té& ndryshme nga
versioni i pranuar deri mé tani. Njé zbulim i historianit gjerman Harald Sandner ka rikthyer vémendjen te ngjarja e
shtatorit té vitit 1931.

Raubal, vajza e motrés sé gjysmévéllait t& Hitlerit, u gjet e pajeté né apartamentin e tij né Mynih. Ajo ishte gélluar
me armé zjarri, ndérsa prané trupit u gjet pistoleta e Hitlerit. Né até kohé&, autoritetet e cilésuan rastin si
vetévrasje, ndérsa Hitleri thuhej se ndodhej né Nuremberg.

Sipas Sandner, dokumente zyrtare t& zbuluara sé fundmi sugjerojné se trupi i 23-vjecares mund té jeté gjetur mé
18 shtator, pra njé dité mé herét se data e njohur deri tani. Nése kjo kronologji do té& konfirmohej, Hitleri mund t&
keté gené ende né Mynih kur Raubal humbi jetén.

Historiani gjerman thoté se njé “masé déshmish” e re e vendos momentin e vdekjes né orét e para té 18 shtatorit
ose, ndoshta, gjaté natés para késaj date.

Kjo hipotezé ka ringjallur edhe spekulimet e hershme rreth raportit mes Hitlerit dhe Raubal. Prej vitesh jané
garkulluar pretendime se té dy mund té& kené pasur njé lidhje intime, ndérsa para vdekjes sé saj thuhet se kishin
zhvilluar njé debat té forté.

Nése versioni i Sandner do té provohej dhe do té vértetohej se Raubal u vra nga Hitleri, ajo do t& ishte personi i
vetém qgé diktatori nazist njihet se e ka vraré personalisht.

Megjithaté, kjo tezé& nuk mbéshtetet nga té gjithé studiuesit. Historiani Guy Walters e ka kundérshtuar até, duke
théné se mospérputhja né datat e dokumenteve mund t& jeté shkaktuar thjesht nga njé gabim transkriptimi.

Walters ka shprehur gjithashtu rezerva ndaj idesé se Hitleri dhe Raubal kishin marrédhénie seksuale. Sipas tij,

nuk ekzistojné prova té mjaftueshme pér ta mbéshtetur kété pretendim.

Pér rrjedhojé, ¢éshtja mbetet ende e pazgjidhur. Njé version e paraget vdekjen e Geli Raubal si vetévrasje,
ndérsa nje tjetér ngre dyshimin se pas saj mund té keté géndruar veté Adolf Hitler.

